
Espedientearen gaia: Oiartzungo udalaren 2025. urterako araugintza-plana onartzea 

 

 

IRAGARKIA 

OIARTZUNGO UDALAREN 2025. URTERAKO ARAUGINTZA-PLANA. 

 

Oiartzungo Udaleko Osoko Batzarrak, 2024ko abenduaren 18an egindako bilkuran, 2025. urterako 

araugintza-plana onartzea erabaki du. 

 

Administrazio Publikoen Administrazio Prozedura Erkideari buruzko urriaren 1eko 39/2015 Legearen 

132. artikuluak xedatutakoaren baitan, aipatu plana argitara ematen da. 

 

2025. urtean zehar Oiartzungo Udalak honako ordenantza-ekimenak gauzatzea aurreikusten du: 

 

Izenburua Oiartzungo Udaleko herritarrentzako arreta zerbitzu integrala arautzen 

duen ordenantza 

Saila/azpisaila Idazkaritza 

Berria/aldaketa Berria 

Helburua Tokiko berrikuntza abian jarriz, eta dagoeneko Euskal Autonomia Erkidegoan 

ezarrita dauden hainbat eredu erreferentziatzat harturik, herritarrentzako 

arreta zerbitzu integrala sortzea. 

 

 

 

Izenburua Bide Publikoan Terrazak jartzeko Ordenantza 

Saila/azpisaila Hirigintza / Jarduerak 

Berria/aldaketa Berria 

Helburua Jabetza eta erabilera publikoko lurren aprobetxamenduaren araubide juridikoa 

arautzea, bai udal titulartasunekoak bai erabilera publikoari atxikitako 

titulartasun pribatuko lursailak, ostalaritza-jarduera garatzeko, ahalik eta 

argien eta errazen antolatuz espazio publikoak izan ditzakeen erabilerak, eta, 

bereziki, haren aprobetxamendu berezia edo erabilera pribatiboa dakarten 

erabilerak, espazio publikoaren erabilera erkidea babes handiagoa izan dadin, 

pertsona guztiei berdin eta bereizketarik egin gabe dagokien erabilera, alegia. 

 

 

 

Izenburua Obra txikiak burutzeko aldez aurreko jakinarazpenaren araubidea 

arautzen duen udal ordenantza 

Saila/azpisaila Hirigintza / Obrak eta zerbitzuak 

Berria/aldaketa Berria 

Helburua Udalerriko eraikuntza-jardunaren bolumena eta ezaugarriak ikusita, udalak 

eraikuntza-ordenantzan obraren komunikazio-araubidearen erregulazioa 

sartzeko garaia iritsi dela uste du, baldin eta aupatu obrak ez badute eraginik 

ez egituran, ez kanpoko elementuetan, ez lizentzia behar duten barnealdeetan 

2/2006 Legearen 207. artikuluaren eta Oiartzungo Hiri Antolamenduko Plan 

Orokorraren hirigintza-araudi orokorraren 104. artikuluaren arabera. 

Horrela, Euskadiko Lurzoruari eta Hirigintzari buruzko 2/2006 Legearen 

207.5 artikuluan aurreikusitakoaren esparruan, administrazio-izapidetzea 

sinplifikatzen duen aurretiazko jakinarazpen-sistema bat egituratzea da 

helburua, baldin eta proiektu teknikoa aurkeztea beharrezkoa ez den garrantzi 



 

 

tekniko txikiko obrak eta ordenantzetan aurreikusitako beste jarduketa batzuk 

behar badira. 

 

 

 

Izenburua 2026 urterako Oiartzungo Udaleko ordenantza fiskalen aldaketa 

Saila/azpisaila Kontu-hartzailetza 

Berria/aldaketa Aldaketa 

Helburua Udal tributuak edo udalerriaren eskumeneko zerbitzuak eman edo jarduerak 

egiteagatik prezio publikoak berrikustea eta eguneratzea: 

- Ordenantza baino maila goragoko xedapenen aldaketetara edo 

berrikuntzetara egokitzeko.  

- Udal aurrekontuaren orekarako diru-sarreren maila eguneratu edo 

aldatzeko. 

- Prozedura administratiboak eta zerga-kudeaketa arrazionalizatzeko 

Oharrak 2025 urterako udal ordenantza aldatzen du. 

 

 

Izenburua 2026 ekitaldiko udal  aurrekontua gauzatzeko araua 

Saila/azpisaila Kontu-hartzailetza 

Berria/aldaketa Aldaketa 

Helburua 2026ko udal aurrekontuaren xedapen orokorrak erakundearen antolaketara eta 

inguruabarretara moldatzea eta kudeaketa zuzenerako behar diren moldaketak 

ere egitea.  

Oharrak 2025 ekitaldiko udal aurrekontua gauzatzeko plana indargabetzen da 

 

 

Izenburua Oiartzungo udalerrian udal hondakinak bildu eta tratatzeko zerbitzua 

arautzen duen ordenantza 

Saila/azpisaila Ingurumena 

Berria/aldaketa Aldaketa 

Helburua Europako hainbat zuzentarau eta hondakinei buruzko Esparru Zuzentaraua 

Estatuko ordenamenduan txertatzeko beharra zegoen. Zuzentarau horiek, 

besteak beste, ekonomia zirkularrean aurrerapausoak ematen zituzten, 

hierarkia-printzipioaren aplikazioa indartzen zuten tresna ekonomikoak 

nahitaez erabiliz, hondakinen prebentzioa indartzen zuten, ekoizlearen 

erantzukizun hedatuari buruzko baldintzak ezartzen zituzten, eta erabilera 

bakarreko plastikoei buruzko betebeharrak ezartzen zituzten. 

 

Premisa horretatik abiatuta, eta araudi hori barne ordenamenduan txertatzeko 

asmoz,  Ekonomia Zirkularrerako Hondakinei eta Lurzoru Kutsatuei buruzko 

apirilaren 8ko 7/2022 Legea onartu zen, orohar oinarrizko legeriaren 

izaerarekin. Aipatu Legeak  12.5 artikuluan ezartzen ditu toki-erakundeen 

eskumenak hondakinen arloan.  

Honenbestez, Udalak ordenantzaren bidez bere barne araudia egoki behar du 

Ekonomia Zirkularrerako Hondakinei eta Lurzoru Kutsatuei buruzko 

apirilaren 8ko 7/2022 Legeari, kontuan hartuz, udalak gai honetan dituen 

eskumenak (apirilaren 2ko 7/1985 Legearen 25.2 b), 26.1 a) eta 84. artikuluak 

eta Euskadiko Toki Erakundeei buruzko apirilaren 7ko 2/2016 Legearen 17. 

8) 10 eta 17) artikuluak eta lehenengo xedapen gehigarriaren 1 b) zenbakia). 

 

Oharrak 2010eko otsailaren 24an onartutako hiri hondakinak bildu eta tratatzeko udal 

ordenantza indargabetzen du. 



 

 

 

 

Izenburua Oiartzungo Hiri Antolaketako Plan Orokorraren Ordenantzaren 

aldaketa puntuala, udalerriko erabilera turistikoak eta turismo-ostatuko 

establezimenduen hirigintza-antolamenduari dagokiona 

Saila/azpisaila Hirigintza 

Berria/aldaketa Aldaketa 

Helburua Oiartzungo Udaleko lurretan turismora zuzendutako apartamentu eta 

etxebizitzak arautzeko beharrari ekitea. 

Oharrak Udalerriko erabilera turistikoak eta turismo-ostatuko establezimenduen 

hirigintza-antolamenduari dagokion Oiartzungo Hiri Antolaketako Plan 

Orokorraren Ordenantza indargabetzen du. 

 

 

Izenburua Oiartzungo Hiri Antolaketako Plan Orokorraren Eraikuntza-

Ordenantzaren aldaketa, Euskal Autonomia Erkidegoan etxebizitzen eta 

zuzkidura-bizitokien gutxieneko bizigarritasun-baldintzak eta diseinu-

arauak arautzen duen 80/2022 Dekretuaren xedapenetara egokitzeko 

Saila/azpisaila Hirigintza 

Berria/aldaketa Aldaketa 

Helburua Euskal Autonomia Erkidegoan etxebizitzen eta zuzkidura-bizitokien 

gutxieneko bizigarritasun-baldintzak eta diseinu-arauak arautzen duen 

80/2022 Dekretuaren xedapenetara ordenantza egokitzea. 

Oharrak Hiri Antolaketako Plan Orokorraren Eraikuntza-Ordenantza indargabetzen 

du. 

 

 

Izenburua Hiri izaerako bide publikoen erabilera, trafikoa, zirkulazioa eta 

segurtasuna arautzen duen ordenantza 

Saila/azpisaila Udaltzaingoa 

Berria/aldaketa Aldaketa 

Helburua Trafikoa, zirkulazioa eta bide segurtasuna Oiartzungo hiri barruko bideetan 

antolatzea, kontrolatzea eta zaintzea, udal eskumenen barruan, segurtasuna 

areagotzeko eta istripu tasa jaisteko.  

Indarrean dagoenarekiko aldaketaren arrazoiak: Indarrean dagoen udal 

araudia araudi berriei egokitzea (besteak beste, azaroaren 10eko 970/2020 

Errege Dekretua), bai eta udalerriaren behar berriei egokitzea ere. 

Oharrak 2004ko abenduaren 22an onartutako Oiartzun herrian hiri izaerako bide 

publikoetan erabilerak, trafikoa, zirkulazioa eta segurtasuna arautzeko 

ordenantza indargabetzen du. 

 

 

Izenburua Animalien edukitza eta babesari buruzko ordenantza 

Saila/azpisaila Udaltzaingoa 

Berria/aldaketa Aldaketa 

Helburua Oiartzungo udalerrian dauden etxeko animaliak, etxekotuak edo gatibu 

dauden basabereak babestu, izan, erakusgai ipini edo merkaturatzeko arauak 

ezartzea, zentsoan izan ez arren eta ugazaba edo jabeen egoitza edozein izan 

arren. Animalion eta pertsonen arteko elkarbizitza armonizatzea, pertsona eta 

ondasunen osasun eta segurtasunean. 

Tratu, higiene, babes eta garraioari dagokionez animaliek behar duten 

gutxieneko zaintza zehazten du eta egoitza espezializatuetan edukitzeko 

arauak ezartzen ditu, osasun zaintzarako, merkaturatzeko eta salmentarako. 



 

 

Indarrean dagoenarekiko aldaketaren arrazoiak: egungo gizarte-egoerei eta 

ekainaren 30eko 9/2022 Legeari, etxeko animaliak babesteari buruzkoari 

egokitzea.  

Oharrak 2004ko abenduaren 22an onartutako Oiartzungo udalerrian animaliak 

edukitzea eta babestea arautzen duen Ordenantza indargabetzen du. 

 

 

Izenburua Herritarren elkarbizitza eta bide publikoaren erabilera eta garbiketa 

arautzen duen udal ordenantza 

Saila/azpisaila Udaltzaingoa 

Berria/aldaketa Aldaketa 

Helburua Herritarren artean sortzen diren bizikidetza-arazoei irtenbidea eman nahi zaie, 

eta, horretarako, komunitatean elkarrekin bizitzeko arauak ezarri eta betetzen 

direla zaindu behar da, bakean, askatasunean eta eskubide eta betebehar 

berdintasunean gara daitezen. Horretarako, ordenantzak udalerriko biztanleen 

bizitza kolektiboa arautuko duten xedapenak artikulatzen ditu, elkartasunean 

eta elkarrekiko errespetuan. Bestalde, espazio publikoaren eta bertan 

instalatutako elementuen erabilera txarra saihestu nahi da, espazio publikoa 

baldintza egokietan mantentzen dela bermatzeko oinarrizko arauak ezarriz.     

Indarrean dagoenarekiko aldaketaren arrazoiak: Indarrean dagoen udal 

araudia arau sektorial berriei, bai eta udalerriaren behar berriei egokitzea ere. 

Oharrak 2006ko otsailaren 23an onartutako Jokabide zibikoari buruzko eta bide eta 

eremu publikoen erabilera, okupazioa eta garbiketa arautzeko ordenantza 

indargabetzen du. 

 

 


